
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৪৭৮
শিবাজি উৎসব





অখ্যাত অজ্ঞাত রহি দীর্ঘকাল হে রাজবৈরাগী

গিরিদরীভলে,

বর্ষার নির্ঝর যথা শৈল বিদারিয়া উঠে জাগি

পরিপূর্ণ বলে,

সেইমত বাহিরিলে; বিশ্বলোক ভাবিল বিস্ময়ে,

যাহার পতাকা

অম্বর আচ্ছন্ন করে এতকাল এত ক্ষুদ্র হয়ে

কোথা ছিল ঢাকা।



সেইমত ভাবিতেছি আমি কবি এ পূর্ব-ভারতে,

কী অপূর্ব হেরি,

বঙ্গের অঙ্গনদ্বারে কেমনে ধ্বনিল কোথা হতে

তব জয়ভেরি।

তিন শত বৎসরের গাঢ়তম তমিস্র বিদারি

প্রতাপ তোমার

এ প্রাচীদিগন্তে আজি নবতর কী রশ্মি প্রসারি

উদিল আবার।



মরে না, মরে না কভু সত্য যাহা শত শতাব্দীর

বিস্মৃতির তলে—

নাহি মরে উপেক্ষায়, অপমানে না হয় অস্থির,

আঘাতে না টলে।

যারে ভেবেছিল সবে কোন্কালে হয়েছে নিঃশেষ

কর্মপরপারে,

এল সেই সত্য তব পূজ্য অতিথির ধরি বেশ

ভারতের দ্বারে।



আজও তার সেই মন্ত্র— সেই তার উদার নয়ান

ভবিষ্যের পানে

		 এই পাতা শেষ সম্পাদিত হয়েছে ১৭:৪৭টার সময়, ২১ জুলাই ২০২২ তারিখে।

